
BOEKBESPREKING

1. Sielkundebiblioteek 14. Mens en tegniek. Vyf artikels deur dr. A.
L. Kotzee, dr. M urray Janson, prof. A. S. Roux, prof. H. G.
Stoker. Uitgewers: J. L. van Schaik Beperk, Pretoria, 1969.
Prys R1.50.

Hierdie netjiese brosjure is die veertiende uitgawe in SIRSA 
se Sielkundebiblioteekskema. Hierdie reeks sielkundige studies is 
u iteraard  bedoel om die betrokke vakwetenskap uit te bou. Mens 
en  tegniek  se trefw ydte is g ro ter as net die sielkunde. In die redak- 
sionele Voorwoord dui die hoofredakteur reeds aan dat die onderha- 
wige tema ook van die kant van m eer dissiplines as net die sielkunde 
bespreek sal word: „Ons glo dat die mens ’n ewigheidsbestemming 
het en dat juis daarin sy eensoortigheid lê. Dit is die kern van sy 
w^ese w^at dw arsdeur die geskiedenis behoue gebly het. As dit nie 
vi^aar was nie sou ons lewens sonder betekenis gewees het. As ’n 
mens glo dat hy vir niks en tot niks net m aar bestaan, dan is hy 
dood, al sou dit lyk of hy lewe. Hieroor p raa t ons in Mens en tegniek”.

Om hierdie voorneme uit te voer, het die redaksie die skrywers 
goed gekies.

Dr. A. L. Kotzee (D irekteur van Onderwys, Transvaalse Onder- 
w ysdepartem ent) is verantwoordelik vir die eerste hoofstuk, getitel 
Die Onderwys en  die Tegnologie. Daar word van die standpunt uit- 
gegaan dat die tegniek ’n middel is, vir gelowiges ook, om die mens 
se van God ontvange kultuuropdrag uit te voer. Die groot probleme 
en gevare wat die vinnige tegnologiese ontwikkeling egter vir die 
mens m eebring word skerpsinnig ontleed. Die wisselwerking tussen 
onderwys as wetenskap en professie (opvoeding) en die tegnologie 
word aangetoon. Die hoofstuk sluit af m et ’n raak  siening van die 
onderwys en opvoeding as bolwerk teen ’n dreigende tegnosentriese 
lewensbeskouing.

Hierdie hoofstuk kan met groot vrug gelees word deur ouers, 
onderwysers en predikante, trouens deur almal wat te make het 
m et die oordrag van kennis aan en opvoeding van die jeug.

Hoofstuk 2 is van prof. A. S. Roux, hoogleraar in die Sielkunde 
aan die Universiteit van Suid-Afrika. Die opskrif is: Die Elektroniese 
Telekom m unikasie van inligting  — Enkele Mensprobleme. H ierdie 
hoofstuk gee ’n oorsigtelike uiteensetting van elektroniese appara- 
tuu r waarm ee inligting oorgedra word. Dit word op bevatlike wyse 
gedoen, m et insiggewende aanduiding van toepassings van hierdie 
tegniek. Wat veral tre f is die sielkundige se insig in die aanslag 
wat hierdie besondere tegnologiese ontwikkelings op die mens se 
gees maak. Vir lesers is hierdie hoofstuk ’n gesaghebbende en 
kom pakte bron van kennis, en ’n besieling om te waak teen ’n een- 
sydige aksent op die tegniek teenoor die geestelike aspek van die 
menslike bestaan.

Die derde hoofstuk is van prof. H. G. Stoker. Aan lesers van 
Die Skriflig  het prof. Stoker geen bekendstelling nodig as wysgeer 
en veelsydige wetenskaplike nie. Onder die opskrif Mens en Tegniek



Vandag bied die skrywer ’n wysgerige perspektief in ’n kernagtige 
styl. Die aanbiedingsvorm is sistem aties — die leser onthou met 
gemak wat hy gelees het! In nege paragrawe behandel hierdie 
hoofstuk: die mens; menslike vryheid; tegniek; tegniek vandag; 
vryheid en tegniek; tegniek en mens; mens en tegniek; die grond- 
vraag in hierdie opset. Hierdie perspektief is dan ook die swaarte- 
punt van die brosjure. Die kragtige optlmistiese toon van die Chris- 
telike lewe en lewensbeskouing word weer eens helder gelui, in 
harmonie met die wekroep tot gelowige verantwoordelikheidsaan- 
vaarding.

Hoofstuk vier is van dr. M urray Janson, predikant van die N.G. 
Gemeente Lynnwood, Pretoria. Die opskrif is: Probleme rondom die 
belydenis van die bestaan van God in die huidige tegnosentriese eeu 
Die skrywer noem vier oorsake vir die ontstaan van vrae, in ons dae 
oor die belydenis van die bestaan van God, nl. die natuurw eten 
skaplike tegnologiese ontwikkeling, die verval van die metafisika 
die moderne geskiedsbegrip en die subjek-objekskema (wysgerig) 
Die skrywer beweer dat die eksistensieteologie van veral Bultmann 
’n teologiese antwoord wil wees op die vrae oor die belydenis aan- 
gaande die bestaan van God, wat dan deur die genoemde oorsake 
ontstaan het. Dan word aspekte van Bultmann se teologie in hierdie 
verband beoordeel.

Die laaste hoofstuk is weer uit die pen van prof. A. S. Roux, 
onder die opskrif: Die m ens in die ruimte. Die skrywer gee ’n oorsig 
van die probleme wat ruim tereisigers te bowe moet kom. Vir die 
sielkunde is die nuwe veld van ruimtepsigologie, ’n vertakking van 
die dissipline bio-astronomika wat met die geweldige vooruitgang 
van die ruim tetegnologie aktueel geword het, van groot belang. Die 
leser kom onder die indruk van die nuwe uitkyk wat hierdie ont- 
wikkelings vir die mens meebring. Die skrywer slaag daarin om 
nie net ’n bondige verwerking van baie studiem ateriaal te bied nie, 
m aar ook om die aktualiteit van die onderwerp aan die leser se 
gedagtes vas te knoop.

In sy geheel bied hierdie brosjure prikkelende en insiggewende 
leesstof oor moeilike problem e w aardeur ons lewe ten nouste 
geraak word.

J. P. Coetzee.

2. Lux Mundi I: Sendingwetenskap vandag. ’n Terreinverkenning.
N.G. Kerk-boekhandel. 225 bll., s.b. R1.95.

Hierdie boek bevat die refera te  wat gelewer is op die eerste 
kongres van die Suid-Ajrikaanse W erkgem eenskap vir Sendingwe
tenskap  te Pretoria, Januarie 1968. Die uitgawe is grootliks moontlik 
gemaak deur ’n geldelike skenking van die Geref. Kerk, Johannes- 
burg-Noord en individue, wo. mnr. J. Toxopeus.

Uit die staanspoor kan ’n mens sê dat elke sendeling, student 
in sendingwetenskap en belangsteller in die sending hierdie bundel 
eenvoudlg moet lees. Die tyd is reeds daar dat elke predikant hom 
op hierdie aktuele terrein  op hoogte moet stel. Die refera te  van so

’n werkgem eenskap maak dit maklik om ’n wye oorsig te kry. So 
is d it ’n onm isbare boek vir elke teologiese biblioteek. Die tweede 
bundel, Lux Mundi 2, het ook reeds verskyn. Lux Mundi 1 bied 
die volgende:

In sy openingswoord het pro/, dr. W. J. van der Merwe gehandel 
oor „Die beoefening van die sendingwetenskap in  A fr ika ”. Die vak 
het ontwikkel uit konkrete problem atiese sendingsituasies. Hy be- 
pleit ’n gesprek m et „evangeliese teoloë ook uit jonger kerke, wat 
m et ons in die sendingsituasie in Afrika verkeer . . (p. 11).

Dr. D. J. Bosch het gepraat oor „Kaleidoskoop van die na-oor- 
logse sendingw etenskap”. H ierdie m agistrale re feraa t gee onder 
die hoofde „ontmoeting tussen sending en teologie” (fundering van 
die sending), „ontm oeting tussen sending en kerk” (plek van die 
sending) en „ontmoeting tussen sending en sendingveld” (benade- 
ring in die sending) ’n kernagtige literatuuroorsig oor haas elke 
sendingwetenskaplike standpunt en publikasie. Besonder aktueel, 
prikkelend en insiggewend verwys hy na die pogings sedert 1945 
om die wese en taak van kerk en sending opnuut teologies te bepaal: 
piëtistiese, filantropiese, apokaliptiese, trinitariese, Bybelse e.a. fun- 
deringe vir die sending; sending as aspoester van die teologie en 
kerk; kontem porêre veranderings in Afrika en Asië, ens. Hy wys bv. 
dat die Duitsers „hulle gedistansieer het van alle sinkretism e en 
ook van alle versosialisering van die evangelie, terwyl hulle die 
eskatologiese dimensie van die sending herbevestig het. Die ont- 
moeting tussen sendingwetenskap en Bybelse teologie . . .  is een van 
die mees verblydende elem ente van die nuwere sendingteologie . . .” 
(p. 19). Newbigin beweer dat die ontwikkeling van die kerkbeskou- 
ing sedert die vierde eeu die Christendom sy missionêre karak ter 
ontneem  het (bl. 21) — ’n bewering wat ek sterk  betwyfel met 
verwysing na die kerstening van Europa na die sesde eeu en die 
voortdurende missionêre karak ter van die Roomse Kerk. M.i. was 
eerder die Corpus Christianum-gedagte en die gepaardgaande on- 
suiwer kerkbegrip (by Luther, Erastus, Libertyne, en die afge- 
dwonge jus patronatus in Calvinistiese lande) verantwoordelik vir 
die fatale skeiding tussen die sg. „kerk” en „sending” by reforma- 
toriese kerke. So wys Beyerhaus byvoorbeeld, dat die pioniers van 
die sendingwetenskap weer weinig erns m et die kerk gemaak het; 
kerk en sending het eers by Tam baram  1938 ontm oet (p. 22).

Blaauw  m erk weer op dat in die jongste tyd die eertydse 
statiese ekklesiologie besig is om dinamies, eskatologies en missionêr 
te word, sodat by Willigen gevrees is vir die „gevaar van ’n ver- 
kerkliking van ons sendingdenke” (p. 22). Bosch dui ook uit die 
aktuele problem atiek aan dat „m eer oor die sendingroeping van 
die gem eente en m inder oor dié van die kerk gepraat” word (p. 25)
— ’n interessante teenstelling tussen kerk  en gem eente  waaroor 
die sendingwetenskap gerus krities in die lig van die Bybelse 
ekklesia-begrip kan besin. Daar moet ook kennis geneem word van 
Van Ruler. Hy wil selfs nie „die sendingwetenskap as aparte vak 
binne die teologiese ensiklopedie laat doseer nie. E erder moet al

die vakke gevul word met apostoliese v is ie . . (p. 26). (Hierdie 
siening was vir my besonder interessant om dat ek my weer lankal 
afvra op w atter ensiklopediese gronde kerkgeskiedenis en sending- 
geskiedenis van m ekaar geskei word, aangesien beide bepaal word 
deur die metode van die historiese wetenskap en die verskynsel 
van kerk in wording of uitbreiding (sending) tog nie waterdig van 
die geworde kerk geskei kan word nie). Die kontem porêre proble- 
matiek word aangesny wanneer Neill sê; „The Churches have 
tended too easily to identify themselves with the colonial powers and 
to believe ra th e r naively in the mission of the white man to civilize 
the rest of the world. But nothing would be gained if the Church 
were to identify itself uncritically with the ‘forces of revolution’ .. 
(p. 29). Die nuwe politieke, sosiale en ekonomiese situasies stel nuwe 
eise aan die kerk. Linz e.a. soak in sending „op die ou end alles 
wat ,ten voordele van hierdie w êreld’ gedoen word” (p. 42). Daarom 
het Bosch w aardering vir die werk van Barth, Kraemer, Freytag 
en Hoekendijk wat die sendingwetenskap stim uleer tot kritiese self- 
ondersoek. „Ons doen sendingwerk, ons wil die ander verander, m aar 
onsself wil ons nie verander nie. Maar juis ook dáárvoor is die 
studie van die sendingwetenskap so nodig!” (p. 44).

In die derde re feraat handel dr. J. J. F. Durand oor „Rome, 
Sending en die E kum ene”. Hierdie deeglike werkstuk wys dat die 
ekumeniese beweging op die sendingveld gebore is (p. 45). Die 
W êreldraad van Kerke het onder Protestante die oë geopen vir 
die tragiek van ’n verdeelde kerk in ’n wêreld wat nie m eer Christe- 
lik genoem kan word nie (p. 46). Die ekumeniese strewe is juis op 
sendingterrein aktueel om dat die onverwagte lewenskrag van die 
ou heidendom in ’n ontwakende nasionalisme daar die hoof gebied 
moet word; die genootskaplike en piëtistiese agtergrond van die 
sending van m eet af aan ’n m eer ekumeniese inslag vertoon het; die 
jong kerke geen aandeel gehad het aan die historiese aanleidinge 
vir die verdeeldhede in die ouer kerke nie; die gedagte van inheems- 
wording antiteties teenoor kerklike verdeeldheid staan. Besonder 
insiggewend word daarteenoor op die posisie van die Roomse Kerk 
gewys wat hom histories in sy kerstening rig op die nie-Katoliek,
d.w.s. op heidendom en protestantism e; wat nooit soos die Protes- 
tantism e kerk en sending geskei het nie, m aar sending as „ingroeiing 
van die Roomse Kerk in die heidenw êreld” beskou het (p. 50); ten 
spyte van soepelheid om te akkommodeer op nie-dogmatiese terreine, 
het Rome altyd enige vorm van belydeniskonsentrasie en belydenis- 
ontvouing by die jonger kerke afgewys. By die Vatikaanse Konsilie II 
word die eeu-oue sigbaar-gedefinieerde kerkbegrip (regskerk) ver- 
vang m et ’n begrip van ’n „genadekerk” — ubi gratia ibi ecclesia 
(p. 56). Hans Kiing meen Rome verlaat selfs die ou extra ecclesiam  
nulla salus skanse. Dit kan van nou af verwag word dat Rome op 
die sendingveld die ekumeniese strydperk sal kom betree (p. 60) 
en dat die verskil tussen Rome en Protestantism e selfs vir baie in 
die jong kerke betreklik irrelevant sal klink; Rome kan nou ook 
met ’n geakkomm odeerde belydeniskonsentraat opereer en op die

jong kerke ’n appél rig om na die „m oeder” terug te keer. Dit be- 
wys dat die Protestantism e op ’n gesprek met Rome moet voorberei 
deur ’n intensiewe studie van die Rooms-Katolisisme uit sy eie 
bronne te maak.

Die studie van prof. II. du Plessis oor „Die kerstening van 
die Bantoe in ’n tyd van sekularisasie en sekularism e” dring in in 
die geestelike problem atiek van ons tyd en kultuurw êreld. In die 
eerste plek word onderskei tussen sekularisasie (wat soms nogal 
gunstig bejeën kan word) en sekularism e (wat altyd ongunstig is, 
om dat dit die werklikheid aan God onttrek). Tereg word gesê dat 
„daar nie altyd skerp tussen die twee onderskei (kan) word nie” 
(p. 69). Die verwagting dat godsdiens ’n kleiner rol in die wêreld 
gaan speel, word afgewys, om dat die Islam, Boeddhisme en Hin- 
doeisme gem oderniseer word. Ou godsdienste herleef slegs in m oderns 
vorme. By die Bantoe het ons basies met sy antroposentrism e te doen 
wat die ontwrigte vatbaar maak vir wetteloosheid, nihilisme en 
m aterialism e (p. 71). Die volume van „separatistiese” sektes toon die 
behoefte aan ’n godsdienstige antwoord in die huidige situasie — 
’n nood wat as aangrypingspunt moet dien (p. 71). Die sekulêre mens 
moet m et die evangelie, wat in sy eenvoudigheid ’n boodskap het vir 
die eenvoudigste mens, benader word, sonder akkommodasie of ver- 
smalde verlossingsleer, gedra deur mense wat self uit die geloof 
lewe. ’n Form ele Christendom lei die Bantoe na wettisisme (p. 74). 
Die Bantoe moet deur die koms van die koninkryk van God in sy 
kultuurtaak gesterk word; die kultuur moet in Christus versoen 
word; verantwoordelikheidsbesef moet teenoor pragmatism e en seku- 
lêre doeleindes gekweek word; die W esterse superioriteitsgevoel t.o.v. 
ku ltuur versterk  die reeds aanwesige m inderwaardigheidsgevoel by 
die Bantoe, terwyl juis die Bantoe in staat is om belangrike bydraes 
te lewer t.o.v. ,,’n gevoel van die werklikheid van die teenwoordig- 
heid van God en sy koninkryk in die daaglikse lewe, in die tweede 
plek ’n aanvoeling vir die openbaring van God in die natuu r en 
in die derde plek ’n belewing van die gemeenskap van die heiliges” 
(p. 79). Dit is noodsaaklik dat werk gemaak word van die Christelike 
onderwys en wetenskap (p. 84), want die godsdienslose landbou- 
kundige en ander bemoeiinge van regeringsweë stel die Bantoe voor 
die gevaarlike keuse tussen sy godsdiens en die ekonomie. Die kerk 
het hier in belang van die koninkryk ’n duidelike roeping en taak. 
„Dit moet ’n versnelde tempo van die ontwikkeling van die tuislande 
en ’n doeltreffende en regverdige segregasie sover moontlik aanmoe- 
dig en dit selfs ook preek, en verder moet die kerk onder die aandag 
van die owerheid bring w aar in die uitvoering en toepassing van die 
eiesoortigheidsbeleid onreg gely word” (p. 86).

In sy re feraa t oor „Die diakoniese aspek in die m odem e sen- 
dingteologie” bespreek dr. D. Crafford  ook talle sendingwetenskap- 
like werke. Hy toon aan dat die konsentrasie op „siele vir die Lam” 
by die piëtistiese en metodistiese sending die reaksie van ’n „Social 
Gospel” opgeroep het, w aardeur „w êreldverbetering” (p. 92) sino- 
niem vir „sending” geword het. Die missionêre taak hou in kerugma,

koinonia en diakonia. Die diakonia is altyd Christosentries, ekkle- 
siosentries, konkrete liefde, uiting van koinonia, soteriologies en 
Godverheerlikend. Die sending m eet diakonies wees en die kerugma 
moet aan die diakonia inhoud gee. Crafford opereer met die hinder- 
like term  van ,,m oederkerke” (p. 100) en kom m.i. in sy „verhou- 
ding tussen diakonie in die sending en die diakonaat van die kerk” 
(p. 101) tot ’n onhoudbare dualisme om dat hy kritiekloos die „Gere- 
form eerde kerklike tradisie” m et sy „georganiseerde sending en 
die diakonaat (as) aparte organisasies” (p. 101) aanvaar. Sy kon- 
klusie is m.i. dan ook onaanvaarbaar en produk van ’n kollegialisties- 
kom partem entele kerkbegrip, wanneer hy sê: „0p  die wyse kan ons 
aan sending en diakonaat elk ’n eie terrein  toeken, hoewel afgren- 
sing nie absoluut is nie. Beide moet op die terrein van die wêreld 
optree m aar dan in noue samewerking met m ekaar . . . Beide is ’n 
eenheid in die getuienis van die kerk . . .” (p. 102).

Dr. J. A lex van W yk  het vervolgens gehandel oor „Komniu- 
nikasie as sendingprobleem”. Hierdie bydrae beslaan 94 bladsye en 
kwalifiseer in sy lengte moeilik as ’n referaat vir ’n werkgemeen- 
skap. Dit is m.i. te algemeen, 'n filosofie oor die universele ver- 
skynsel van kommunikasie eerder as op die onderwerp toegespits en 
wydlopend op allerlei syspore (byvoorbeeld sendingwetenskaplike 
teorië, p. 106 e.v.).

In die laaste artikel handel dr. G. C. Oosthuizen oor „Die kon- 
jrontasie m et die onajhanklike kerklike bewegings”. Waardevolle 
statistieke vi^ord gegee en ontleed om die onrusbarende groei en afme- 
tings van die bewegings aan te dui. Hy betreur die feit dat ’n land 
soos Suid-Afrika by „geen teologiese fakulteit die behoefte gevoel 
het om ’n godsdienswetenskaplike navorsingsinstituut daar te stel 
nie” (p. 200). ’n Baie grondige kennis van die inheemse godsdiens 
is absoluut noodsaaklik. Sundkler  het die kleurvraagstuk en deno- 
minasionele versplintering as oorsake vir die seperatism e aangevoer. 
Oosthuizen meen egter dat die groot sendingveldtog van die 19e 
eeu op die inheemse beskawing en godsdiens aangeval het — of 
samesmelting daarm ee bewerk het sodat die resu ltaa t dikwels „was 
’n Christendom waarvan ons dikwels die vraag stel of daar veel van die 
Christendom daarin i s . . . ” (p. 202). S. Neill het bewys dat Latou- 
rette  e.a. te maklik ongunstig oor die „seperatiste” as ’n „m ixture 
of paganism and Christianity” geoordeel het (p. 204). Basies lê 
die probleem daarin dat die sending „in reaksie die ware gees van 
Afrika onderdruk. Dié proses, saam m et die positiewe verwesterings- 
proses, het diepgaande spanninge g esk ep . . .” (p. 205). Hy toon 
ook inderdaad aan hoe skrikwekkend omvangryk die slopingsproses 
op die Bantoe-gees, Bantoe-kultuur en Bantoegemeenskapslewe is. 
So ’n ontlediging roep om kompensasie in die seperatistiese sektes. 
„In baie van dié bewegings word ’n herstruk turering  van die ou ge- 
meenskap g ev in d . . .” (p. 209). Daarna bespreek O. kortliks die 
oorsake van die bewegings: politiek, ekonomies, sosiologies, histories, 
denominasioneel, godsdienstig, etnies, kerklik, nie-godsdienstig, ge- 
brekkige kommunikasie, die Bybel en die teologie. Hy voorspel selfs:

„die eerste spontane teologie in Afrika sal uit die onafhanklike 
kerk en Christelike sektes gebore word” (p. 221). Ten slotte dui hy 
enkele vorme van klassifikasie aan.

Hierdie re feraat het my oortuig dat hierdie magtige probleem 
gou en indringend bestudeer sal moet word cm ’n verantwoorde en 
bruikbare handleiding te gee aan elke beskawende, opvoedende, 
kerstenende aksie — anders is ons onbewus besig om die Bantoekul- 
tu re te verw esters en te veram erikaans. Hoe ligtelik kan die be- 
sielde bouer onbewus sloop en ’n reaksie teen die koninkryk van God 
stimuleer! H ier lê ’n groot roeping tot gesprek en toegewyde simpa- 
tieke studie onder sendelinge, predikante u it jonger kerke, teoloë 
en almal onder m ekaar — en ’n roeping tot gebed in die kerk op- 
dat die Here sal doen wat by mense onmoontlik lyk.

B. Spoelstra.

